
 نوََاقضِ الَِإسْلامَِ 
 

 

دِ دَعْوَةِ الَتَّوحِْيدلشَِيْخِ الِِإسْلامَِ وَ  دَِّ مُج  

دِ بنِ عَبْدِ  َمَّ ، رحََِِهج الَلهج مُج ليَْمَانَ الَتَّمِيمِِِّ ابِ بنِ سج الَوَْهَّ
 تَعَالََ.

 

 ترجمة: على مُمد سادس

هر بلا دكومراجعة: الطا  



 

 

 
 1  

 Gabatarwar Mai Fassara. 

 

Dukkan godiya ta tabbata ga Allah 

madaukakin sarki, tsira da amincin 

Allah su tabbata ga ma’aikin Allah, 

da iyalanshi da kuma sahabbanshi 

baki daya.  

  Bayan haka: Hakika wannan littafi 

yana da matukar falala da daraja da 

matsayi a zukatan al’ummar 

musulmi, wannan ko ya kasance ne 

lura da abinda littafin ya kunsa na 

wayar da kan al’umma akan tsadar 

da wannan addini na musulunci 

yake da shi, domin dukkanin 

wanda  ka ganshi musulmi to zabin 

Allah ne, sai shi musulmin ya tashi 

tsaye ya yi riko da wannan addini 

ya kuma godewa Allah da ya yi 

mishi dace da kasancewa musulmi. 

  Mawallafin wannan littafi ya 

zayyano wadansu abubuwa guda 

goma (10) da suke warware 

musulunci, bawai don suke nan ba 

sai domin musansu kuma mu 

nisance su, sannan kuma suna cikin 

abubuwan da mutane suke yawan 

aukawa. 

  Abinda yasa malam ya lissafosu 

dudda basu Kenan ba saboda kai 

musulmi ka nisancesu kuma ka 

gujesu ka nisantar da ‘ya’yanka da 

iyalanka baki daya, haka nan kuma 

makwafta a gida ko a wurin aiki ko 

ma a kasuwa. 

  Idan akace ‘Nawaqidhul Islam’ 

ana nufin abubuwan da suke 

warware musulunci, kenan kamar 

yadda kasan akwai abubuwa da 

suke warware alwala, zaka ga 

mutum da laima a hannunsa amma 

yace maka zai sake alwala saboda 

ya san ya aikata daya daga cikin 

abubuwan da suke warware 

alwala. Haka kuma akwai 

abubuwan da suke bata sallah da 

wanda suke suke bata azumi da 

kuma masu bata Hajji da 

abubuwan da suke bata sadaka, to 

haka nan akwai abubuwan da suke 

bata musulunci (Allah ya tsare mu). 

 Anan kamata ya yi mutum ya 

sansu ba ya yi fada ba, domin 

mutane sun kasu kashi uku 

awannan Magana: 

(1) Musulunci Bai Warwarewa: 

Anan akwai mutanen da suke ganin 

kwata-kwata babu yadda za’a yi 

ace wai mutum musulincinsa ya 

warware, wannan Magana kuwa 

cike take da kuskure, sannan kuma 

ta rusa ayoyi masu tarin yawa da 

ingantattun hadisan ma’aikin Allah. 

(2) Manyan Laifuka Na Fitarwa: 

Haka kuma akwai wadanda suke 

ganin ai da zarar mutum ya aikata 

babban laifi (Kabeerah) to ya fita 

daga musulunci, wannan Magana 

itama makare take da kuskure 

domin ta sabawa karantarwar 

Alkur’ani da kuma ingantattun 

hadisan ma’aikin Allah. 

(3) Mutum Na Fita Amma… : Sai 

Magana ta uku wacce itace ta 

daidai, wacce take tabbatar da 

mutum yana fita daga musulunci 

bayan da yana ciki, sabanin 

maganar farko, kuma ba kowanne 

aiki ne da ya yi da ya kafirta ba 

sabanin Magana ta biyu. Ayoyi da 

yawa da hadisai masu tarin yawa 

sun fayyace cewar mutum yana fita 

daga musulunci bayan da yana ciki 

(Allah ya sawwake), akan hakane 

malamai suka wallafa litattafai da 

babi-babi akan hukunce-hukuncen 

masu ridda.  

Tsarin gabatar da wannan aiki: 

1. Za mu kawo takaitaccen tarihin 

mawallafin wannan littafi na 

‘Nawaqidhul Islam’ wato 

((Abubuwan da suke warware 

musulunci)). 

2. Za mu kawo gundarin bakin 

littafin da larabcinsa. 

3. Sannan sai fassararshi. 

  Muna rokon Allah da sunayansa 

kyawawa da kuma siffofinsa 

madaukaka da ya yi mana jagora ya 

yi mana muwafaka, ya kuma sanya 

albarka a wannan aiki, ya anfanar 

da mu baki daya. 

Mai fassara: 

Aliyu Muhammad Sadisu. 

Minna, Nigeria.  

(aliyusadis@gmail.com) 

Takaitaccan Tarihin Mawallafi. 

Shi ne: Muhammad dan 

Abdulwahhab dan Sulaiman dan 

Aliyu dan  Muhammad dan Ahmad, 

daga kabilar Tamim. Ana mishi 

lakabi: Shehul Islam, ko kuma; 

Mujaddadi. 

  An haife shi a garin Uyaina dake 

arewa maso gabas da birni Riyadh, 

a shekara ta 1115, (bayan hijira), 

kuma anan ya tashi, a gidan na su 

da yake cike da ilimi da kuma 

kulawa. 

  Ya kammala haddace Alkur’ani 

mai girma alokacin shekarunsa na 

haihuwa ba su kai goma ba, a 

hannun mahaifinsa. Ya yi fice a 

fannoni da dama, kamar; Fikihu da 

Hadisi da Tauhidi da kumaTafsiri. 

  Ya yi tafiye-tafiye da dama domin 

neman ilimi, ya je birnin Makkah 

domin yin aikin hajji kuma ya yi 

anfani da wannan tafiya ya yi 

karatu awurin manyan malaman 

Makkah na wannan lokacin, kuma 

ya je birnin Madina ya kuma jima a 

wannan birni domin neman ilimi, 

haka nan kuma ya je kasar Iraki ya 

kuma jima a Basrah, ya kuma yi 

karatu a gaban malaman wannan 

gari, haka nan kuma ya je Ahsah, ya 

yi anfani da wadannan tafiye-tafiye 

domin neman ilimi da kuma isar da 

sakon Allah madaukakin sarki 

(wato Da’awah). 

  Ya yi karatu a gaban malamai da 

dama, ga kadan daga cikin su: 

1. Mahaifinsa Shehun malami 

Abdulwahhab dan Sulaiman. 

2. Shehun malami Shihabuddin 

Alkalin Basrah. 

3. Shehun malami Abdullah dan 

Muhammad dan Abdulladif.    

4. Shehun malami Muhammad dan 

Hayatu Sindi. 

5. Shehun malami Abdullah dan 

Ibrahim dan Yusuf. 

Haka kuma yana da dailibai masu 

tarin yawa, daga cikinsu akwai: 

1. Shehun malami Ahmad dan 

Suwailim. 

2. Shehun malami Aliyu dan 

Muhammad dan Abdulwahhab. 

3. Shehun malami Abdurrahman 

dan Hasan dan Muhammad. 

4. Shehun malami Imam Abdul’aziz 

dan Muhammad dan Sa’ud. 

5. Shehun malami Husain dan 

Ganam. 

   Wannan shehun malami 

mawallafin wannan littafi ya karar 

da rayuwarsa ne wurin karantarwa 

da fadakarwa da kiran mutane 

akan su kasance a asalin 

karantarwar musulunci da Allah ya 

aiko manzan Shi da ita, akan haka 

ake kiran shi da mujaddadi, domin 

ya samu jama’a da yawa ana tafiya 

ne akan tatsunuyoyi da neman 

bukatu a kabarurruka da kiran 

matattu akan su kawo a gaji dadai 

sauran su. 

   Ya wallafa littafai da dama, daga 

cikin su akwai: 

1. Takaitaccan Tarihin Ma’aikin 

Allah (Tsira da amincin Allah su 

tabbata a gareshi), (Mukhtasaru 

Siratur Rasuli Sallallahu Alaihi wa 

sallam). 

2. Munanan Dabi’un Maguzawa 

(Masa’ilul Jahiliyya). 

3. Ladubban Tafiya Sallah (Aadabul 

Mashyi Ilas Salah). 

4. Tushen Imani (Usulul Iman). 

5. Ginshikai Uku. (Usulus Salasa). 

6. Ka’idoji Hudu (Alkawa’idul 

Arba’ah). 

7. Abubuwan da suke warware 

musulunci (Nawaqidhul Islam) 

8. Littafin Tauhidi (Kitabut Tauhid). 

Da wasu littafan masu tarin yawa. 

   Ya rasu a shekara ta: 1206. 

(bayan hijira), bayan ya shafe 

kusan shekaru (91), Allah ya ji 

kansa da gafara ya kuma rahamshe 

shi, in ta mu ta zo Allah ya sa mu 

cika da Imani, amin. 

دج بنج عَبْدِ  َمَّ يْخج الَِإمَامج مُج قالََ الَشَّ
ابِ   :- تَعَالََ  الَلهج  رحََِِهج  –الَوَهَّ

Shaikh Muhammad dan 

Abdulwahhab Allah ya yi masa 

rahama ya ce: 

ةج  نَّ نوََاقضَِ الَِإسْلامَِ عَشَََ
َ
اعِْلمَْ أ
 نوََاقضَِ:

Ka sani lalle abubuwan da suke 
warware musulunci guda goma 
ne: 

كج فِِ عِبَادِةِ الَلهِ تَعَالََ. ْ : الَشَِّ لج وَّ
َ
 الَأ

ڌ  ڌ  ڎ  ڎ   ڈ  چ : قاَلَ الَُله تَعَالَ  

 ڈ  ژ    ژ  ڑ  ڑ   ک  ک    ک

چ    چ  چ ، وَقَالَ تَعَالَى: ١١١النساء: چ 

چ  چ  ڇ  ڇ  ڇ  ڇ   ڍ  ڍ  

 چڎ  ڎ  ڈ  ڈ  ژ     ڌڌ

 .٢٧المائدة: 

بحُْ لِغَيِْْ الَِله، كَمَنْ يذَْبحَُ  وَمِنهُْ الَذَّ
. وْ للِقَْبِْْ

َ
 للِجِْنِّ أ

Na Daya: Shirka a cikin bautar 

Allah madaukakin sarki; Allah 

madaukakin sarki yana cewa: ‘’ 

Lalle Allah ba ya gafartawa idan 

aka hada Shi da wani, Ya na 

gafarta abinda bai kai haka ba ga 

wanda ya so’’. Suratun Nisa’i, aya 

ta: 116. 

Kuma Allah y ace: ‘’ Lalle yadda 

lamarin yake duk wanda ya hada 

Allah ya yi wa Allah shirka (ya 

hada shi da wani) to tabbas Allah 

ya haramta masa aljanna kuma 

makomarsa wuta ce, azzalumai 

ba su da mataimaka’’. Suratul 

Ma’idah, ya ta: 72. 

Yana kuma daga cikin shirka: Yanka 

domin wanin Allah, kamar wanda 

zai yanka domin aljan ko domin 

kabari.       

مَنْ جَعَلَ بيَنْهَُ وَبَيَْْ الَِله  الَثَّانِِ:
 ُ لهُُمْ وَيَتَوَكََّّ

َ
وسََائطَِ يدَْعُوهُمْ وَيسَْأ
.  عَليَكُْمْ، كَفَرَ إِجَْْاعًا

Na Biyu: Duk wanda ya sanya 

tsani tsakaninsa da Allah, yana 

kiran wannan tsanin yana rokonsu 

yana kuma dogara akansu, (to 

wannan) ya kafirta, babu wani 

sabani.  

: وْ  الَثَّالثِج
َ
كِيَْ أ رِ الَمُْشِْْ مَنْ لمَْ يكَُفِّ

حَ مَذْهَبهَُمْ  وْ صَحَّ
َ
شَكَّ فِِ كُفْرهِِمْ أ

 كَفَرَ.
Na Uku: Duk wanda bai kafirta 

mushirikai ba ko kuma ya yi 

kokwanton kafircinsu ko kuma ya 

inganta ra’ayinsu (to wannan shi 

ma) ya kafirta. 

: نَّ غَيَْْ هَدْيِ الَنَّبِِِّ  الَرَّابعِج
َ
مَنِ اعَْتَقَدَ أ

  َنَّ حُكْم
َ
وْ أ

َ
كْمَلُ مِنْ هَدْيهِِ، أ

َ
أ

ي  ِ حْسَنُ مِنْ حُكْمِهِ، كََلذَّ
َ
غَيِْْهِ أ

وَاغِيتِ عََلَ  لُ حُكْمَ الَطَّ يُفَضِّ
 حُكْمِهِ، فَهُوَ كََفِرٌ.

Na Hudu: Duk wanda ya kudurce 

azuciyarsa cewar sabanin 

karantarwar Annabi (tsira da 

amincin Allah su tabbata a gareshi) 

shi ne abu mafi kyau akan 

shiriyarsa, ko kuma hukunce-

hukuncen waninsa su ne mafi kyau 

akan hukunce-hukuncensa, kamar 

dai wanda ya ke fifita hukunce-

hukuncen dagutai akan hukunce-

hukuncen ma’aikin Allah. 

: َامِسج
ْ

ا جَاءَ بِهِ  الَْ بْغَضَ شَيئْاا مِمَّ
َ
مَنْ أ

 وَلوَْ عَمِلَ بهِِ كَفَرَ. الَرَّسُولُ 
Na Biyar: Duk wanda ya yi fishi da 

abinda ma’aikin Allah (tsira da 

amincin Allah su tabbata a gareshi) 

ya zo da shi, ko da ko ya yi aiki da 

shi to ya kafirta. 

: ادِسج ءٍ مِنْ دِينِ  الَسَّ  بشََِْ
َ
مَنِ اسَْتَهْزَأ

وْ عِقَابِهِ  الَرَّسُولِ 
َ
وْ ثوََابِ الَِله أ

َ
أ

لِِلُ قَوْلُُُ تَعَالَ كَفَرَ    ژ  ڑچ : . وَالدَّ

ڑ   ک  ک              ک  ک  

التوبة: چ  گ  گ  گ  گ            ڳ  ڳ

١١ – ١٦. 

Na Shida: Duk wanda ya yi izgili 

da wani abu na addinin (musulunci) 

da manzon Allah (tsira da amincin 

Allah su tabbata a gareshi) ya zo da 

shi, ko (izgili da) ladan da Allah zai 

bayar (akan wani aiki) ko ukubar da 

Allah ya tanada, to shi ma ya 

kafirta, dalili kuwa Allah 

madaukakin sarki yana cewa: ‘’ 

Kace; Yanzu Allah da ayoyinsa da 

kuma manzansa kuka kasance 

kuna izgili (da su)* Kada ku bada 

wani hanzari tabbas kun kafirce 

bayan imanin ku’’. Suratul Taubah, 

aya ta: 65-66. 

: ابعِج ْف  الَسَّ حْرُ، وَمِنهُْ الَصََّّ الَسِّ
وْ رضََِِ بِهِ 

َ
وَالعَْطْفُ، فَمَنْ فَعَلهَُ أ

لِِلُ قَوْلُُُ تَعَالَ  ڤ  چ : كَفَرَ. وَالدَّ

ڤ  ڤ  ڤ  ڦ  ڦ  ڦ  ڦ  ڄ  

 .١٠٧ البقرة:چ  ڄ  ڄ

Na Bakwai: Asiri, kuma yana 

daga cikin nau’ukan asirin 

‘Kautarwa’ wato a kautar da 

mutum daga abinda yake so yake 

bukata, kamar dauke hankalinsa 

daga ‘ya’yansa ko daga iyayansa ko 

daga mijinta ko daga matarsa. Haka 

kuma yana daga cikin nau’ukan 

sihiri ‘Kimsawa’ wato kimsawa 

mutum abinda bai so asa mishin 

son sa, to duk wanda ya aikata 

wannan ko ya yarda da shi to ya 

kafirta, dalili kuwa shine fadin Allah 

maigirma da daukaka: ‘’ Kuma basa 

koyawa kowa (sihiri) ballantana su 

ce abin sani kawai mu fitina ce kada 

ku kafirta’’. Suratul Bakarah, aya ta: 

102. 

: كِيَْ  الَثَّامِنج مُظَاهَرَةُ الَمُْشِْْ
لِِلُ  وَمُعَاوَنَتهُُمْ عََلَ الَمُْسْلِمِيَْ. وَالدَّ

ٺ  ٺ    ٺڀ   ڀ  ڀچ :  قَوْلُُُ تَعَالَ 

ٿ  ٹ  ٹ  ٹ  ٹ     ڤ    ٿٺ  ٿ  ٿ

 .٦١المائدة:  چڤ  
Na Takwas: Taimakawa 

mushirikai da agaza musu akan 

musulmai, dalili kuma fadin Allah 

mai girma da daukaka: ‘’ Sashinsu 

masoyane ga sashi, duk kuma 

wanda ya jibincesu daga cikinku 

to lalle shi yana daga cikinsu, lalle 

Allah baya shiryar da mutanan da 

suke azzalimai’’. Suratul Ma’idah, 

aya ta: 51. 

: نَّ بَعْضَ الَنَّاسِ  الَتَّاسِعج
َ
مَنِ اعَْتقََدَ أ

دٍ  يعَةِ مُُمََّ  يسََعُهُ الَْْرُُوجُ عَنْ شََِ
كَمَا وسَِعَ الَْْضَُِِ الَْرَْوُجُ عَنْ شََيعَِةِ 

 فَهُوَ كََفِرٌ. مُوسََ 
Na Tara: Duk wanda ya kudurce 

cewa; yana yiwuwa ga wasu daga 

cikin mutane su fita daga shari’ar 

Annabi Muhammad (tsira da 

amincin Allah su tabbata a gareshi), 

kamar yadda ya yiwu ga Khidr 

(Halliru) fita daga shar’ar Annabi 

(tsira da amincin Allah su tabbata a 

gareshi) to wannan kafiri ne.  

: الَإعِْرَاضُ عَنْ دِينِ الَِله  الَعَْاشِِج
 تَعَالَ، لَا يَتعََلَّمُهُ وَلَا يَعْمَلُ بهِِ.

لِِلُ قَوْلُُُ تَعَالَ  ڀ  ڀ  ڀ  چ : وَالدَّ

ٿ  ٹ    ٿٺ      ٺ  ٺ   ٺ   ٿ  ٿ

 . ٧٧السجدة:  چٹ    ٹ  ٹ  

وَلَا فرَْقَ فِِ جِْيعِ هَذِهِ الَنَّوَاقضِِ بَيَْْ 
الَهَْازِلِ وَالْْاَدِ وَالْاَئفِِ إِلاَّ الَمُْكْرَهَ، 
ا،  عَظَمِ مَا يكَُونُ خَطَرا

َ
وَكُُُّهَا مِنْ أ

كْثََِ مَا يكَُونُ وُقُوعًا فَينَبَْغِِ 
َ
وَمِنْ أ

نْ يحذَْرهََا وَيَََافَ مِنهَْا عََلَ 
َ
للِمُْسْلِمِ أ

 نَفْسِهِ.

Na Goma: Kaudakai daga addinin 

Allah madaukakin sarki, (shi) baya 

koyo ba kuma ya aiki da abinda 

addini ya koyar, dalili kuwa fadin 

Allah madaukakin sarki: ‘’Ba 

wanda ya kai girman zalunci 

kamar wanda aka fadakar da shi 

da ayoyin Ubangijinsa sannan ya 

kaudakai daga barinsu. Lalle mu 

dangane da fandararru muke 

daukar fansa’’. Suratus Sajdah, aya 

ta: 22. 

  Anan ba banbanci akan dukkanin 

wadannan abubuwa tsakanin 

wanda ya yi su da wasa da kuma 

wanda yake da gaske da kuma mai 

tsoro saidai kawai wanda aka 

tilasta masa, dukkanin wadannan 

suna da matukar hadari, kuma 

suna cikin abinda ake yawan 

aukawa cikinsu, saboda haka ya 

kamata ga dukkanin mutum 

musulmi ya kiyayesu kuma ya ji 

tsoronsu akansa. 

لِِمِ 
َ
نَعُوذُ باِلِله مِنْ مُوجِباَتِ غَضَبِهِ وَأ

 .عِقَابهِِ 

دٍ وَآلُِِ  وصََلََّّ الَُله عََلَ خَيِْْ خَلقِْهِ مُُمََّ
 وصََحْبِهِ وسََلَّمَ.

Muna neman tsarin Allah ya 

tsaremu daga abubuwan da suke 

haifar da fushinsa, da kuma 

zazzafar ukubarsa. 

 Tsira da amincin Allah su tabbata 

ga fiyayyan halittarsa Annabi 

Muhammad da iyalanshi da kuma 

sahabbanshi. 

 

 


